
Hindi siya naging isang mahalay ni isang
nagpapakahalay ni isang palahiyaw sa mga
lansangan. Hindi siya gumaganti sa gawang

masagwa hg gawang masagwa subalit
nagpapaumanhin siya at nagpapalampas siya."}

Ayon kay Abl “Abdillah Al-Jadaliy na nagsabi: {Nagtanong ako kay “A'ishah na ina ng
mga mananampalataya (malugod si Allah sa kanya) tungkol sa kaasalan ng Sugo ni
Allah (basbasan siya ni Allah at pangalagaan) kaya nagsabi ito: "Hindi siya naging isang
mahalay ni isang nagpapakahalay ni isang palahiyaw sa mga lansangan. Hindi siya
gumaganti sa gawang masagwa ng gawang masagwa subalit nagpapaumanhin siya at
nagpapalampas siya."}

[Tumpak] [Nagsalaysay nito sina Imam At-Tirmidhiy at Imam Ahmad]

Tinanong ang ina ng mga mananampalataya na si “A'ishah (malugod si Allah sa kanya)
tungkol sa kaasalan ng Propeta (basbasan siya ni Allah at pangalagaan) kaya nagsabi ito:
"Hindi naging nasa kalikasan niya ang kahalayan at ang kapangitan sa mga sinasabi niya at
mga ginagawa niya. Hindi siya nagpapakahirap sa kahalayan at hindi nananadya nito. Hindi
palasigaw na nagtataas ng tinig niya sa mga lansangan. Hindi siya gumaganti sa gawang
masagwa ng gawang masagwa; subalit gumaganti siya sa gawang maganda,

nagpapaumanhin siya sa pakubli, at nagpapalampas siya at umaayaw siya roon sa
panlabas."}

